         			Parazit - sahib sistemində qarşılıqlı  
                      		   münasibətlər.
Parazit-sahib sistemində dərin qarşılıqlı münasibətlər mövcuddur.Parazitin əsas uyğunlaşmalari sahibdə yaşsmaqdırsa, sahibin qarşısında duran əsas vəzifə parazitə qarşı müəyyən cavab reaksiyası yaratmaqdır.
V.A.Dogelə görə (1962) parazit sahibə əsasən aşağıdakı formalarda təsir edə bilər:  
1. Mexaniki təsir; 
2. Sahibin normal fəaliyyəti üçün zəruri olan maddələri mənimsəmək; 
3. Parazitin ifraz etdiyi toksik maddələrin sahibə təsiri.
Parazitin sahibə mexaniki təsiri. Parazitin sahib orqanizmə mexaniki təsiri müxtəlif formada-parazitin ağırlığı, onun hərəkəti, ətraf mühitə təzyiqi, qarmaq və sormc vasitəsilə müxtəlif toxumaların dağıdılması və s. yol ilə ola bilər. Bağırsaqda insan askaridinin sayı çox olduqda bağırsaq keçməməzliyinə səbəb olur ki, bu da əksər hallarda cərahi əməliyyatla aradan qaldırılır. Heyvanların daxili orqanlarında exinokokk qovuğunun həcmi böyüdükcə orqan və toxumalarda təzyiq artır və onlarda ciddi dəyişilmələr əmələ gəlir. Mexaniki təsir lokal xarakter daşıyır, müxtəlif toxumaların dağıdilmasına və funksiyalarının pozulmasına səbəb olur.
Parazitin sahibin qida maddələrini mənimsəməsi. Parazit bilavasitə sahibin qidasından, toxuma hüceyrələrindən, qanından istifadə edir və onun ümumi inkişafını ləngidir. Sahib orqanizm- in qidasının mənimsənilməsi iri parazit formalarda daha təhlükəli olur. Məsələn, öküz soliteri öz sahibinin hesabına gündə 7-10 sm böyüyə bilir. Bu parazit qurdların osmotik yolla intensiv qidalanması sahibin inkişafdan qalmasına və ciddi xəstələnməsinə səbəb olur.
Parazit sahibdən bir qida mühiti kimi istifadə edir, onun fermentlərinin təsirindən sahibdə qidanin qəbulu və mənimsənilməsi pozulur. Bir sıra sap qurdlar, bəzi sorucu qurdlar, qansorucu həşəratlar və gənələr sahib orqanizmin qanından istifadə edərık onun həyatını təhlükə qarşısında qoyur. 
Parazitin sahibə toksiki təsiri. Sahib orqanizmdə yaşayan bu və ya digər parazit həyat fəaliyyətinin son məhsullarını bilavasitə sahib orqanizmə, yəni yaşadiğı mühitə ifraz edir. Maddələr mübadiləsinin son məhsulları sahibin qanına və limfa sisteminə dxil olaraq müxtəlif orqan və toxumalarda  toksik xarakterli xəstəliklər törədir. Toksiki maddələrin qana daxil olması qanın formalı elemenlərində dəyişkənlilərə, eozinofillərin artmasına səbəb olur.
Sahibin parazitə təsiri. Parazit sahibə müxtəlif yollarla və müxtəlif formada təsir edib onun normal həyat fəaliyyətini müəyyən dərəcədə pozduğu kimi, sahib orqanizm də buna hüceyrə, toxuma və orqan səviyyələrində özünü qoruyur. Bu reaksiyaları V.A.Dogel (1962) hüceyrə, toxuma və humoral qruplara ayirmışdir.
Hüceyrə və toxuma reaksiyalari. Çox vaxt parazit ibtidailər sahib orqanizmə daxil olarkən sahibin bir və ya bir neçə hüceyrəsi əvvəlki həcmini və formasını dəyişir, hipertrofik vəziyyət alır.
Sahib orqanizmin toxumasının parazitə tısirinə misal olaraq, trixin qurdunun əyrafinda əmələ gəlmiş kapsulu gostərmək olar. Kapsul sahib tərəfindən kapilyar tor şəbəkəsi və sinir ucları ilə təmin olunur. İnsanda şistosomlarla (sorucu qurdlar) yoluxma zamanı sidik kisəsində, düz bağırsaqda şişlərə təsadüf edilir.
Humoral reaksiyalar. Sahib orqanizm parzitə qarşı humoral təsir göstərir, onda immunitet yaranır və parazitlərə qaşı qanda antitel əmələ gəlir. Primitiv hüceyrə immuniteti ikinci bədən boşluğuna malik onurğasızlarda təsadüf edilir. Onlarda immunitet xüsusi selonositlərlə həyata keçirilir. Mürəkkəb quruluşlu orqanizmlərdə hüceyrə immuniteti ilə humoral immunitet inteqrasiya etmişdir.Bu reaksiya orqanizmdə immunitetin  xüsusi limfoid orqanlarda antitelin əmələ gəlməsi ilə baş verir. İmmun sistemin inkişafı orqanizmin özünün genrtik cəhətdən mutasiyaya məruz qalmış somatik hü ceyrələrin təhlükəsindən qorunması ilə əlaqədar əmələ gəlmişdir. Orqanizm bütün ömrü boyu müxtəlif  bakterial antigenlərintəsirinə məruz qaldığından, normal halda plazma çoxsaylı müxtəlif antitelə malik olur. İmmunitet yaranmış sahib orqanizm parazitin həyat fəaliyyətini aşağı salmaq üçün göstərdiyi bütün mənfi təsirlərə baxmayaraq, parazit onda cinsi yetkinliyə çata bilir. Sahib tərəfindən parazitəedilən təsir sayəsində sahibin parazitə yoluxma intensivliyinin aşağı düşməsi parazitin nəsil verməsi, yumurta və sürfəsinin  həyat qabiliyyətinin aşağı düşməsi baş verir.
              
